
«Հայաստանի Հանրապետության բյուջետային համակարգի մասին» Հայաստանի Հանրապետության օրենքի 19-րդ հոդվածի 3-րդ կետին համապատասխան` Հայաստանի Հանրապետության կառավարությունը որոշում է.
1. Հայաստանի Հանրապետության տարածքային կառավարման և արտակարգ իրավիճակների նախարարության քաղաքային որոնողափրկարարական թիմի` ՄԱԿ-ի մարդասիրական գործերի համակարգման գրասենյակի Միջազգային որոնողափրկարարական խորհրդատվական խմբի (INSARAG) արտաքին որակավորմանը նախապատրաստելու նպատակով Հայաստանի Հանրապետության 2015 թվականի պետական բյուջեով նախատեսված Հայաստանի Հանրապետության կառավարության պահուստային ֆոնդի հաշվին Հայաստանի Հանրապետության տարածքային կառավարման և արտակարգ իրավիճակների նախարարությանը 2015 թվականի առաջին կիսամյակում հատկացնել 29.550,9 հազ. դրամ, որից`

1) 4.711,5 հազ. դրամը` բյուջետային ծախսերի տնտեսագիտական դասակարգման «Հատուկ  նպատակային այլ նյութեր» հոդվածով.

2) 11.058,7 հազ. դրամը` բյուջետային ծախսերի տնտեսագիտական դասակարգման «Կենցաղային և հանրային սննդի նյութեր» հոդվածով.

3) 10.032,2 հազ դրամը` բյուջետային ծախսերի տնտեսագիտական դասակարգման «Գրասենյակաին նյութեր և հագուստ» հոդվածով.

4) 3.748,5 հազ դրամը` բյուջետային ծախսերի տնտեսագիտական դասակարգման «Ներկայացուցչական ծախսեր» հոդվածով:

2. Հայաստանի Հանրապետության կառավարության 2014 թվականի  դեկտեմբերի 18-ի  «Հայաստանի Հանրապետության 2015 թվականի պետական բյուջեի կատարումն ապահովող միջոցառումների մասին» N1515-Ն որոշման մեջ կատարել փոփոխություններ և լրացումներ` համաձայն N1, 2 և 3 հավելվածների: 
3. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

